
Вестник Атырауского университета имени Х.Досмухамедова № 3(58) 2020 

 

 

91 

 

ISSN 2077-0197 

 

the human values and tries for deep cognition of people and it's  devoted for the human's charater 

explanation as the main idea.  

Keywords: story, мethod, paradigm, to teach, idea, value.  

ҚАШЫҚТЫҚТАН ОҚЫТУ ЖАҒДАЙЫНДА ISPRING 

БАҒДАРЛАМАЛАРЫНЫҢ ТИІМДІЛІГІ  

 
Қазіргі білім беру жүйесінде қашықтықтан оқыту технологияларын жетілдіру қажеттігі 

өзекті болып отыр. Орта мектеп үшін көптеген оқулықтар бойынша электрондық оқулықтар мен 

түрлі білім беру ресурстары жасалғанымен, жоғарғы оқу орындарында мұндай ресурстар 

жеткіліксіз. Студент пен оқытушы арасында белсенді қарым-қатынас орнатып, тиімді кері 

байланыс жасау үшін электрондық оқулықтар дайындау керек. Сапалы электрондық оқулық 
дайындау – бірқатар мамандардың: редакторлардың, дизайнерлердің, бағдарламашылардың 

қатысуын қажет ететін күрделі, ұзақ уақытты қажет ететін үдеріс. Ал бүгінгідей жаппай 

қашықтықтан оқытуға көшу жағдайында электрондық оқулықты жылдам дайындау мен қолдану 

қажеттігін iSpring компаниясының өнімдері арқылы шешуге мүмкіндік туып отыр. iSpring арқылы 

оқытушы әр сабағы үшін қажетті бейнедәрісті өзі түсіріп қана қоймай, түрлі тапсырмалар мен 

тестерді интерактивті түрде дайындап, оны орындауға ұсынады әрі орындалған тестер мен 

тапсырмалардың нәтижесін ала алады. Қашықтықтан оқытуға арналған iSpringLearn оқу үдерісін 
белсенді жүргізуге және оқу нәтижелерін бақылап отыруға мүмкіндік береді. Біз мақала аясында 

iSpring Suite-9  көмегімен қазіргі қазақ тілі саласы бойынша электрондық тапсырмалар дайындау 

жолдарын көрсетуді мақсат етіп отырмыз.  

Негізгі сөздер: қашықтықтан оқыту, электрондық оқулық, iSpring, iSpring Learn, iSpring 

Suite-9, интерактивті тапсырмалар.   

 

Қашықтықтан білім беру жағдайында қазақ тілі пәнін оқыту барысында 

білім алушының бойында кәсіби құзыреттілікті қалыптастыруға қажетті 

жазылым, айтылым, тыңдалым, оқылым дағдыларын қалыптастыру басты назарда 

болып отырған қазіргі кезеңде оқытудың ақпараттық-коммуникациялық 

технологияларын, бірінші кезекте компьютердің мүмкіндіктерін пайдалана 

отырып оқыту қажеттігі туындайды.  

Қазақ тілін оқыту барысында ақпараттық-коммуникациялық 

технологияларды, біріншіден, базалық білім беру үшін (электрондық оқулықтар 

мен оқу құралдары), екіншіден, жаттығу, дайындалу құралы ретінде (электрондық 

жаттығулар, виртуалды қазақ тілі сабақтары, тілдік тренажерлер), үшіншіден, 

қосымша оқу құралы ретінде (электрондық энциклопедиялар, көркем 

шығармалар, компьютерлік  тілдік ойындар) пайдалануға болады [1].  

Қазіргі кезеңде әр түрлі бағдарламалар көмегімен жасалған оқулықтар аз 

емес. Мұндай оқулықтардың дені арнайы білімі бар бағдарламашылардың 

көмегімен жасалатыны белгілі. Осыдан келіп, бірнеше жыл бұрын жасалған 

оқулықтың кейбір деректерінің ескіруі, жаңа ақпараттар енгізу қажетті туындаған 

жағдайда, оқулық авторының қиындыққа тап болатыны жасырын емес. 

Электрондық курс дайындаудың көпшілік үшін жеңіл, арнайы компьютерлік 

білімді қажет етпейтін, қолжетімді бағдарламасын іздестірген педагогтердің 

iSpring компаниясының өнімдеріне жүгінері сөзсіз. 

Бүгінде iSpring компаниясы – электрондық оқу курстарын және онлайн 

презентациялар дайындаушы әлемдегі ең танымал компания. iSpring 

бағдарламалық құралы оқу мен бизнесте қазіргі заманғы жаңа мультимедиялық 

технологиялардың жетістіктерін кеңінен қолдануға мүмкіндік береді. iSpring 

компаниясы Microsoft компаниясының әріптесі болып табылады және ара 

қашықтықтан оқыту жүйесін жасаушылармен ынтымақтастықта жұмыс істейді. 

2008 жылдан бастап компания  iSpring құралдарын Ресей нарығына бейімдей 

бастады. Қазіргі кезеңде iSpring өнімдерінің барлығы дерлік орыс тілінде 

ұсынылады. Аталған бағдарламаның бірнеше түрі кеңінен танымал бола бастады, 

атап айтқанда, iSpring Presenter, iSpring Online, iSpring PRO, iSpring QuizMaker, 

iSpring Suite [2].   

iSpring технологиясын медициналық білім беруде қолданудың тамаша 

үлгісін iSpring блогынан көруге болады [3].  

iSpring Presenter, iSpring Suite көмегімен презентацияға негізделген кәсіби 

электрондық курс жасауға болатын болса, iSpring Online көмегімен ара 

қашықтықтан оқытуға қажетті онлайн курс жасауға мүмкіндік туады. Ал iSpring 

PRO арқылы HTML5 және Flash презентацияларды тікелей PowerPoint-та жасауға 

болады. iSpring QuizMaker бағдарламасы интерактивті он бір түрлі сипаттағы тест 

құраудың және он екі түрлі тапсырмалар құрастырудың жүйесін қамтиды.  

http://www.ispring.ru/ispring-online
http://www.ispring.ru/ispring-online

Жас ғалым Г.Ж.Жетимекованың «Тест құрауда және сауалнама жүргізуде. 

iSpring Quiz Maker қолданылу ерекшеліктері» атты мақаласында iSpring Quiz 

Maker құралдарын оқу үдерісіне қолдану ерекшеліктері қарастырылады[4, б.52-

55].  

iSpring Suite-7, iSpring Suite-8, iSpring Suite-9аталған бағдарламалардың 

кешенді жиынтығыдесе де болады. iSpring Suite арқылы компьютерде де, 

мобильдік құрылғыларда да қарауға болатын бірегей интерактивті курс жасауға 

болады. Онда Power Point мүмкіндіктерін жан-жақты пайдалануға, аудио және 

бейне материалдар қоюға, тестер мен тапсырмалар жасауға, дайын курсты кез 

келген құрылғы арқылы пайдалануға жағдай жасалған.   

Бұл құрылғының мүмкіндіктері М.К.Астанованың мақаласында жан-жақты 

баяндалған [5, б.41-45].  

iSpring Suite бағдарламасын орнатқаннан кейін Сіздің компьютеріңізден 

презентация парағын ашқанда, аталған бағдарламаның Power Point-тан шығып 

тұрғанын байқайсыз. Бүкіл оқулық материалын слайд түрінде жоспарлап алып, 

әрбір тақырыпқа қажетті материалды сол жоспардың жанына енгізе берсеңіз 

болады. 

iSpring Suite көмегімен бейнежазбалар, аудиожазбалар, суреттер, 

мультимедиялық материалдар енгізе аласыз, әрі бүкіл бір слайдқа жинақталған 

материалдарыңызды HTML5 и Flash форматтарына ауыстырып, электрондық 

курсқа айналдырасыз.   

Электрондық оқулықтың басты артықшылығы интерактивті тестілеу мен 

тапсырмалар жүйесіне байланысты. Көрсетіліп отырған бағдарламада оқу 

құралына тест енгізу үшін «ТЕСТ» белгісін басып, бағдарламаның тиісті бетін 

ашу керек. Онда 11 түрлі тест сұрақтарын, 12 түрлі анкеталық тапсырмалар 

құрастыруға, сондай-ақ ол тестерге, тапсырмаларға қажет болса, сурет, аудио, 

бейнелер, формулалар қоюға болады. Мұның барлығы iSpring Quiz Maker 

көмегімен орындалады. Төменде «Қазіргі қазақ тілі лексикологиясы мен 

лексикографиясы» [6] бойынша дайындалған электрондық оқулық 

тапсырмаларын үлгі ретінде ұсынып отырмыз. Қазіргі қазақ тілі салалары 

бойынша электрондық оқулықтар базасын құру мен бейнеқор жасау мәселесінің 

қажеттігі бұдан бұрын да көтерілген болатын [7, б.133-136].  

«Анкета» бастырмасы арқылы жасалатын тапсырмалар төмендегідей 

сипатта болады: 

 

 
 

Сурет 1 – Жауабын орнына қою 

Сурет 2 – Жауаптары салынған сұрақтар 

 

 
 

Сурет 3 – Бірнеше жауапты таңдау   

 

 
 

Сурет 4 – Ақпараттық тапсырма  

Сурет 5 – Иә немесе жоқ түріндегі тапсырма 

 

 
 

Сурет 6 – Сәйкестендіру 

 

 
 

Сурет 7 – Жауапты енгізу түріндегі тапсырма 

Сурет 8 – Қысқа жауап түріндегі тапсырма 

 

Сонымен қатар электрондық тапсырмаларға қажет болса, суреттер, 

формулалар салуға, мәтінді дыбыстап, аудиожазба, бейнежазба қоюға болады. 

Барлық қажетті ресурстар слайдқа салынып болғаннан кейін «публикация» 

белгісін басып, «exe» арқылы сақтайтын болсақ, электрондық тапсырмаларды кез 

келген тасымалдағышта пайдалануға болады.  

Қашықтықтан оқытуға арналған iSpringLearn оқу үдерісін белсенді 

жүргізуге және оқу нәтижелерін бақылап отыруға мүмкіндік береді. Тапсырманы 

орындаушы оны бірден оқытушының электрондық поштасына жібере алады. 

Сонымен қатар білім алушылар бұл бағдарламаның көмегімен жасалған курсты 

кез келген құрылғыдан: ноутбук, планшет, телефоннан да ашып қарай алады және 

кез келген өзіне ыңғайлы уақытта курсты тыңдап, тест, тапсырмаларды орындап, 

өтілген материалдарды қайталай алады. Жалпы алғанда, iSpring бағдарламасының 

қашықтықтан оқытуда мүмкіндіктері мол. Осы бағдарлама көмегімен жасалған 

электрондық оқулықтар оқу үдерісінде таптырмас құрал болары сөзсіз.  

жасау мәселесі. Көптілділікті дамыту жағдайында тұлғаны қалыптастыру. Республикалық оқу 

әдістемелік семинар материалдары. Алматы, 3-16 сәуір 2017.133-136-б.  

 

ЭФФЕКТИВНОСТЬ ПРОГРАММ ISPRING ПРИ ДИСТАНЦИОННОМ 

ОБУЧЕНИИ 

 
Необходимость совершенствования технологий дистанционного обучения в современной 

системе образования актуальна. Хотя электронные учебники и различные образовательные 

ресурсы были разработаны для многих средних школ, таких ресурсов в высших учебных 

заведениях недостаточно. Для активного общения и эффективной обратной связи между 
студентами и преподавателями необходимо разрабатывать электронные учебники. Создание 

https://ra-kurs.spb.ru/info/articles/?id=76
https://www.ispring.ru/elearning-insights/ispring-v-meditsinskom-obrazovanii

качественного электронного учебника - сложный, трудоемкий процесс, требующий участия ряда 

специалистов: редакторов, дизайнеров, программистов. И сегодня, при переходе к массовому 

дистанционному обучению, появилась возможность удовлетворить потребность в быстрой 

разработке и использовании электронных учебников с помощью продуктов iSpring. С iSpring 

преподаватель самостоятельно может не только записывать видео для каждой лекции, но также 

готовит различные интерактивные задания и тесты, получает готовые результаты выполненных 
тестов и заданий. ISpring Learn для дистанционного обучения позволяет активно вести учебный 

процесс и отслеживать результаты обучения. В рамках статьи мы стремимся показать, как 

подготовить электронные задания по современному казахскому языку с помощью iSpringSuite - 9.  

Ключевые слова: дистанционное обучение, электронный учебник, iSpring, iSpring Learn, 

iSpring Suite-9, интерактивные задания.  

 

EFFICIENCY OF ISPRING PROGRAMS IN DISTANCE LEARNING 
 

The need to improve distance learning technologies in the modern education system is urgent. 

Although e-textbooks and various educational resources have been developed for many secondary 

schools, such resources in higher education institutions are insufficient. For active communication and 

effective feedback between students and teachers, it is necessary to develop electronic textbooks. Creation 

of a high-quality electronic textbook is a complex, laborious process that requires the participation of a 

number of specialists: editors, designers, programmers. And today, with the transition to mass distance 
learning, it has become possible to satisfy the need for the rapid development and use of electronic 

textbooks using iSpring products. With iSpring, a teacher independently can not only record a video for 

each lecture, but also prepare various interactive tasks and tests, and receive ready-made results of 

completed tests and assignments. ISpring Learn for Distance Learning allows you to actively lead the 

learning process and track learning outcomes. As part of the article, we aim to show how to prepare 

electronic assignments in the modern Kazakh language using iSpring Suite - 9.  

Keywords: distance learning, electronic textbook, iSpring, iSpring Learn, iSpring Suite-9, 

interactive tasks.  

